
 

 
 
 
SAOPŠTENJE ZA MEDIJE 
 
Žar za budućnost: Promjene počinju od onih koji se ne boje da naprave prvi korak 
dm meet up sa mladima u Mostaru, Sarajevu, Banjoj Luci i Tuzli 
 
Sarajevo, 12. 6. 2026. – Kroz seriju dm meet up susreta održanih u Mostaru, Sarajevu, 
Banjoj Luci i Tuzli, u okviru kampanje „Žar za budućnost“, dmBiH je povodom 20 godina 
odgovornog poslovanja u Bosni i Hercegovini otvorio važna pitanja o ulozi pojedinca u 
društvu. Mladi su imali priliku učestvovati u inspirativnim diskusijama s poduzetnicima, 
stručnjacima, predstavnicima nevladinog sektora, umjetnicima i javnim ličnostima kroz čije 
je iskustvo potvrđena činjenica da svaka promjena počinje od pojedinca koji preuzima 
inicijativu i djeluje u svojoj zajednici. 
 
„Dvadeset godina poslovanja za nas nije samo prilika da govorimo o rezultatima koje smo 
ostvarili, nego i da otvorimo teme koje smatramo važnim za budućnost zajednice. 
Vjerujemo da mladi ljudi imaju znanje, energiju i potencijal da pokreću pozitivne 
promjene, ali im je jednako važno pružiti prostor da budu saslušani. Kroz „Žar za 
budućnost“ željeli smo povezati mlade s ljudima koji svojim primjerom pokazuju da 
odgovornost, solidarnost i aktivno djelovanje mogu mijenjati društvo nabolje. Upravo 
takvi razgovori grade zajednice u kojima vrijedi živjeti i stvarati budućnost“, kazala je Ajla 
Hadžić, menadžerica marketinga u dm BiH.  
 
Mostar: Samopouzdanje se gradi djelovanjem 
 
U Mostaru mladi su razgovarali s dr. Tanjom Krešić, Ivonom Jurij, CEO agencije 
Degordian/Copula i mladim glumcem Goranom Popovićem koji značajan uticaj ostvaruje i 
kroz društvene mreže. Govoreći o odgovornosti pojedinca prema društvu, Popović je 
istakao kako promjene rijetko dolaze preko noći. 
 
„Često precjenjujemo ono što možemo uraditi za jedan dan, a podcjenjujemo ono što 
možemo uraditi za nekoliko godina. Velike promjene gotovo uvijek počinju malim 
koracima. Važno je ne čekati savršen trenutak ili savršene uslove, nego krenuti od onoga 
što je danas moguće uraditi. Mladima bih poručio da ne moraju imati sve odgovore da bi 
napravili prvi korak. Samopouzdanje se najčešće gradi kroz djelovanje, a ne prije njega“, 
rekao je Popović. 
 
 
 
 
 
 



 

 
 
 
 
Sarajevo: Humanost počinje od odluke da pomognemo 
 
U Sarajevu su, sa jednakim žarom, mlade nadahnuli Hatidža Hodžić, autorica knjige „Vjetar 
u tvoja jedra“, Mirza Mustafagić, bh. influenser i Elvir Karalić, osnivač i predsjednik 
humanitarne organizacije Pomozi.ba. Kroz vlastita iskustva, govornici su istaknuli snagu 
objava na društvenim mrežama, a gospodin Karalić podijelio je priču o tome kako je iz 
jednostavnog Facebook statusa nastala ideja za jednu od najvećih humanitarnih 
organizacija u Bosni i Hercegovini. 
 
„Vjerujte u sebe, postavite jasan cilj i budite spremni da radite za njega. Ne dozvolite da 
vas negativni komentari obeshrabre, a umjesto da čekate da drugi pokrenu promjene, 
budite vi ti koji će napraviti prvi korak. Možete krenuti od malih stvari, da vidite da li nekom 
penzioneru u haustoru treba otići kupiti namirnice, pospremiti mu kući i slično. Taj osjećaj 
koji ćete doživjeti u tom trenutku je zasigurno nešto neopisivo i nešto što će pozitivno 
uticati na vaš život generalno u budućnosti“, kazao je mladima Elvir Karalić, osnivač i 
predsjednik udruženja Pomozi.ba. 
 
 
Banja Luka: Upornost čini razliku 
 
U Banjoj Luci mladi su imali priliku razgovarati s Brankicom Raković, predstavnicima 
Udruženja Nova generacija te bh. modnim dizajnerom Markom Feherom koji je govorio o 
značaju lične inicijative i istrajnosti u ostvarivanju ciljeva. 
 
„Mislim da precjenjujemo velike sisteme, a podcjenjujemo pojedince. Svaka velika 
promjena nekada je bila ideja jedne osobe koja je odlučila da nešto uradi umjesto da čeka 
nekoga drugog. Danas svi žele instant rezultate, a prave promjene su često spore i 
nevidljive dok se dešavaju. Ono što pravi razliku nije motivacija, nego upornost. Svijet ne 
mijenjaju oni koji čekaju pravi trenutak, nego oni koji ga stvore“, naglasio je Feher. 
 
Tuzla: Preuzmi inicijativu 
 
O snazi mladih da prepoznaju i pokreću promjene govorio je i tuzlanski muzičar Frenkie 
ističući da odgovornost za bolje društvo ne može biti prepuštena isključivo institucijama. 
 
„Mislim da je tu ključan naš mentalitet i taj pesimizam, kao „Tako je - kako je“ i „Šta ćeš“. 
Nemoj se žaliti na pogrešno parkiranje, ako ćeš ti sutra isto to uraditi. Mislim da su te 
promjene spore, ali vidljive i sa novim generacijama će to biti još bolje. Znam da je lako 
upasti u tu rupu pesimizma, ali uvijek pred očima treba imati pozitivne primjere i njih 
koristiti za motivaciju. Ako u nešto vjeruješ, zasuči rukave i preuzmi inicijativu. Mi smo sa  



 

 
 
 
muzikom bili pioniri i u početku smo sve radili sami - od pisanja pjesama, organizovanja 
nastupa do lijepljenja plakata. Za mene je to jedini način kako uspjeti”, zaključio je 
Frenkie. 
 
Svojim ličnim primjerima mlade u Tuzli inspirisale su i Marizela Šabanović, nutricionistkinja 
te Irma Kohel, grafička i produkt dizajnerica. Mladi su aktivno učestvovali u diskusiji 
postavljajući pitanja i dijeleći vlastita iskustva, ali i ideje za humanitarne inicijative. Posebno 
ih je ohrabrila spoznaja da i male ideje mogu imati značajan uticaj na našu zajednicu. 
 
Kroz kampanju „Žar za budućnost“, dm je još jednom potvrdio svoju posvećenost ne samo 
poslovnom razvoju, već i aktivnom doprinosu zajednici kroz stvaranje prostora za dijalog, 
razmjenu znanja i osnaživanje generacija koje će oblikovati budućnost i vlastitim 
angažmanom rasplamsavati pozitivne promjene. 
 
Više informacija o dm drogerie markt d.o.o. 
 
dm je na bosanskohercegovačkom tržištu prisutan od juna 2006. kada je otvorena prva dm 
trgovina u sarajevskom naselju Dobrinja. Za 20 godina dm se sa više od 1.200 zaposlenika 
i 93 trgovine u 48 gradova te distribucijskim centrom u Sarajevu pozicionirao kao vodeća 
kompanija u kategoriji drogerija. U poslovnoj godini 2024/25. dm je u Bosni i Hercegovini 
ostvario promet od 489,3 miliona KM. Asortiman dm-a obuhvata gotovo 14.000 proizvoda 
etabliranih svjetskih i domaćih proizvođača, među kojima su 32 dm robne marke kao što 
su Balea, alverde, Mivolis, trend !t up, Denkmit, babylove, dmBio i druge. U cjelokupnom 
asortimanu posebno mjesto zauzimaju organska hrana, prirodna kozmetika i ekološki 
prihvatljivi proizvodi.  
dm u BiH imidž Najpoželjnijeg poslodavca, priznanja koje mu je  dodijeljeno 12 puta, od 
toga deset zaredom, gradi kontinuiranom brigom o zaposlenicima te im, uz brojne 
pogodnosti kao što su redovni sistematski i stomatološki pregledi, školovanja i edukacije, 
svake godine isplaćuje regres i 13. platu. 
 
Saopštenja za javnost na raspolaganju su Vam na https://www.dm-drogeriemarkt.ba/pr-
imediji/saopstenja-za-medije, a arhiva fotografija na https://www.dm-drogeriemarkt.ba/pr-
imediji/fotografije-za-medije.  
 
 
 
Za više informacija molimo Vas kontaktirajte:  
Ajla Hadžić, menadžer Marketinga, dm drogerie markt d.o.o.  
Tel: 033/778-300, e-mail: ajla.hadzic@dm-drogeriemarkt.ba   
Alena Kulenović - Delić, PR Director, agencija McCann  
Tel: 033/267-121, e-mail: alena.kulenovic@mccann.ba  

